Aitonaren tailerra

Lantegi horretara iristeko, eskuineko gelaren atzealdean dagoen atea sakatzea nahikoa da. Ikasleek kode idatzian aurreratzen joateko bertan hainbat jarduera lagungarri dituzte. Aitona bera izango da horietan gidari.


Lantegian ikasleek bost jarduera ezberdin burutu ahalko dituzte:

1. Bokale faltan dauden hitzak osatzea

2. Kontsonante faltan dauden hitzak osatzea

3. Hitzen diktaketa

4. Silabak ordenatuz hitzak osatzea

5. Hitzak ordenatuz esaldiak osatzea.

Lantegi honetako jarduera guztietan unitatean zehar landutako hiztegia eta esaldiak lantzen dira; beraz, lotura zuzena dute ikasleak une bakoitzean lantzen ari diren gaiarekin.

Lantegi edo gela honetan ikasleek, nahiz eta jarduera guztiak zuzen egin eta joko guztietan kodearen zifra lortzeko aukera izan, gehienez ere eskailera maila bakar bat lortu ahal izango da, ikasleek, horrela, ahalik eta jarduera mota gehien egin ditzaten. Hori lortzeko, jarduera batean 7 ariketa zuzen burutu beharko dira.

	METODOLOGIA AHOLKUAK

	Taldekatzea:

· Bikoteka. Hori da hobesten den talde mota.

	Noiz:

· Paper euskarriko gidan markatuta dauden jarduerak burutzean.

· Irakasleak egoki deritzanean.

	Espazioa:

· Infogela.

	Ikasleen parte hartzea:

· Irakaslearen esana jarraituz, agindutako jarduera burutzea.

· Bikotekidearekin egin beharreko guztiak adostea, txandak ezartzea eta errespetatzea.

· Sotora joan eta eskailera maila lortu dutela ziurtatzea.

	Irakaslearen eginkizuna:

· Taldeko bikote guztiek edo bikote bakoitzak burutu beharreko jarduera zehaztea.

· Jarduera zuzen burutzen ari direla kontrolatzea eta, beharrezkoa izanez gero, laguntza ematea.

· Bikoteek eskailera maila lortu dutela egiaztatzea.




